
PKR.nr.170/18 

 

 

NË EMËR TË POPULLIT 

 

 

GJYKATA THEMELORE NË PRISHTINË-DEPARTAMENTI PËR KRIME TË RËNDA, 

në përbërje nga Kryetarja e trupit gjykues, Valbona Musliu-Selimaj, me procesmbajtësen Lindita 

Sylejmani , punëtore e kësaj gjykate, në çështjen penale, kundër të akuzuarit F.I., për shkak të 

veprave penale, Lëndim i rëndë trupor nga neni 189 par.5 lidhur me par.1 të KPRK-së dhe Mbajtja 

në pronësi,kontrollë ose posedim i pautorizuar të armëve nga neni 374 të KPRK-së, i akuzuar sipas 

aktakuzës së Prokurorisë Themelore në Prishtinë, Departamenti për Krime të Rënda, 

PP.I.nr.97/2018, të datës 29.06.2018, në seancën e shqyrtimit fillestar të hapur, të mbajtur me 

datën 11.07.2018, në praninë e Prokurorit të shtetit, Ilaz Beqiri, të akuzuarit F.I. dhe mbojtësit të tij 

avokat N.B.sipas autorizimit, në bazë të nenit 366 të KPPK-së, të nesërmen me datë 12.07.2018, 

mori dhe në prezencën e palëve publikisht shpalli këtë: 

 

 

A K T GJ Y K I M 

 

 

I akuzuari: F.I., nga i ati N. dhe nënës Sh., e gjinisë D., i lindur më dt...., në fshatin B., Komuna 

V., ku edhe jeton, ka të kryer shkollën fillore, punon në ..., i pa martuar, i gjendjes së dobët 

ekonomike, shqiptar,shtetas i Republikes së Kosovës, ka qenë në paraburgim nga dt 15.04.2018 

deri më 04.07.2018 

 
 

ËSHTË FAJTOR 

 

Sepse:  

 

I. Me datë 15.04.2018 rreth orës 12:50 në tregun e madh që gjendet në zonën industriale në P., i 

akuzuari, për shkak të një konflikti të më hershëm që ka pas me babain e tani të dëmtuarit M.M. e 

me qëllim që ti shkaktojë lëndime të rënda trupore e ka sulmuar tani të dëmtuarin H.M., në atë 

mënyrë që: derisa të dy palët ishin duke prerë pula dhe pas një fjalosje paraprake lidhur me rastin e 

më hershëm që kishin pasur mes veti, i akuzuari e godet njëher në shpatullën e majtë në shpinë me 

thikën të cilën ishte duke prerë pula, me ç’rast të dëmtuarit i ka shkaktuar lëndime të rënda 

trupore,-  
 

 - me këtë ka kryer veprën penale, Lëndim i rëndë trupor nga neni 189 par.5 lidhur me par.1 të 

KPRK-së. 

 

II. Në kohë, vend dhe mënyrë si në pikën I.të dispozitivit të parë, i akuzuari pa autorizim ka 

përdorur thikën për kryerjen e veprës penale të Lëndimit të rëndë trupor me të cilën ishte duke 

prerë pula dhe e njëjta është gjetur dhe sekuestruar nga ana e pjesëtarëve të PK-së në vendin e 

ngjarje,- 

 

-me këtë ka kryer veprën penale, Mbajtja në pronësi,kontroll ose posedim të pa autorizuar të 

armëve nga neni 374 par.1 të KPRK-së 

Andaj, gjykata në bazë të neneve të lartcekura dhe neneve 4; 7; 17; 21; 41; 42; 43; 45; 62; 69; 73; 

74; 75; 76 par.1 nën par.1.3;80 dhe  83 të KPRK-së dhe neneve 248; 359 dhe 365; 366 të KPP-së 

të akuzuarin e: 

 

GJ Y K O N 
 

-  Për veprën penale,  Lëndim i rëndë trupor nga neni 189 par.5 lidhur me par.1 të KPRK-së 

të përshkruar si në dispozitivin  I-rë të këtij aktgjykimi me Dënim Burgimi në kohëzgjatje prej një 

(1) vite e nëntë (9)muaj,  

 

- Për veprën penale Mbajtja në pronësi,kontroll ose posedim të pa autorizuar të armëve nga 

neni 374 par.1 të KPRK-së, si ne dispozitivin II-të, të këtij aktgjykimi me Dënim Burgimi në 

kohëzgjatje prej pesë (5) muaj. 

 

Andaj gjykata konform nenit 80 par.1 dhe 2 nën par.2.2 te KPRK-së i shqipton  

 

 

                                               DËNIMIN UNIK ME BURGIM 

 

Në kohëzgjatje prej dy (2) viteve, në të cilin dënim do ti llogaritet edhe koha e kaluar në 

paraburgim nga dt. 15.04.2018 deri më dt.04.07.2018 si dhe  

 

      DËNIMIN  PLOTËSUES 

 

-Konfiskohet arma –Thika e cila është gjetur në vendin e ngjarjes, si mjet i  përdorur për kryerjen e 

veprës penale. 
 

Obligohet i akuzuari që në emër të shpenzimeve procedurës penale të paguaj shumën aq sa do të 

llogaritet sipas shpenzimores përfundimtare të gjykatës, si dhe në emër të paushallit gjyqësor të 

paguaj shumën prej pesëdhjetë euro (50) €, në afat prej 15 ditësh nga dita e plotfuqishmërisë së 

këtij aktgjykimi. 

 

Me Aktvendim të veçante PKR.nr.170/18 të datës 12.07.2018, të akuzuarit F.I. i është ndërprerë 

masa paraqitja në stacionin policor. 

 

I dëmtuari H.M.nga fshati R. ,Komuna e M. ,udhëzohet që kërkesën pasurore juridike t’a realizoj 

në procedur të rregullt civile 
 

 

A r s y e t i m 
 

Prokuroria Themelore në Prishtinë, Departamenti për Krime të Rënda, me aktakuzën 

PP.I.nr.97/2018, të datës 29.06.2018, ka akuzuar, F.I., për shkak të veprave penale, Lëndim i rëndë 

trupor nga neni 189 par.5 lidhur me par.1 të KPRK-së dhe Mbajtja në pronësi,kontroll ose posedim 

të pa autorizuar të armëve nga neni 374 par.1 të KPRK-së. 
  
Lidhur me këtë çështje gjykata ka caktuar dhe ka mbajtur seancën e shqyrtimit fillestar me datë 

11.07.2018  ku prezantuan Prokurori i Shtetit, Ilaz Beqiri, i akuzuari F.I.  dhe mbrojtësi i tij, av. 

N.B.sipas autorizimit. 

Pas leximit të aktakuzës nga prokurori i shtetit, i akuzuari F.I. deklaroi se pas konsultimeve të 

mjaftueshme me mbrojtësin e tij av.N.B.e duke i ditur pasojat dhe benefitet e pranimit të fajësisë e 

pranoi fajësinë për veprat penale të cilat i vihen në barrë, të cilin pranim e bëri në mënyrë të 

vullnetshme dhe pa presion dhe theksoi se është penduar për veprimet e ndërmarra, se është hera e 

parë që ka rënë në konflikt me ligjin duke i premtuar gjykatës se më nuk do të përsërisë vepra të 

tilla apo të ngjashme, se me palën e dëmtuar edhe përkundër përpjekjeve të familjes akoma nuk 

janë pajtuar me palën e dëmtuar për të cilën kërkoi falje, se jeton në gjendje të rëndë ekonomike, 

por tani i ka kuptuar edhe pasojat e veprave penale të cilat i ka kryer dhe kërkoi nga gjykata 

shqiptimin e një dënimi sa më të butë, për arsyet e lartcekura. 
 

Mbrotjësi i të akuzuarit F.I., Avokati N.B., deklaroi se pas konsultimeve të mjaftueshme me 

klientin e tij e pas sqarimit se pranimi i fajësisë ka paraparë benefitet për zbutjen e dënimit, i 

mbrojturi i tij e pranoj se ka gabuar dhe pranoi fajësinë në tërësi, është penduar thellë dhe se 

premtimi i tij është se në të ardhmen nuk do të kryej më vepër penale, konsideroi se janë plotësuar 

kushtet në rastin konkret për zbutjen e dënimit në bazë të nenit 75 dhe 76 të KPRK-së, pasi që e 

pranoi fajësinë në shqyrtimin fillestar dhe i propozoj gjykatës që të ketë parasysh këto rrethana dhe 

të aplikoj dispoziatat për zbutjen e dënimit, ngase edhe me zbutjen e dënimit do të arrihet qëllimi i 

dënimit i paraparë në nenin 41 të KPRK-së. 
  
Prokurori i shtetit Ilaz Beqiri, lidhur me pranimin e fajësisë nga i akuzuari deklaroi se pajtohet me 

pranimin e fajësisë nga i akuzuari F.I., ngase i njëjti pranim është në përputhje me nenin 248 par.1 

të KPP-së dhe në përputhshmëri në tezen e akuzës e cila është e mbështetur në provat të 

bashkangjitura në shkresat e lëndës andaj propozoj gjykatës që të aprovoj pranimin e fajësisë 

njëherit ndaj të akuzuarit të merret si rrethanë lehtësuese me rastin e matjes dhe lartësisë së 

shqiptimit të dënimit. 
 

Pas deklarimit të akuzuarit se ndjehet fajtor për kryerjen e veprave penale për të cilat akuzohet nga 

Prokuroria Themelore në Prishtinë- Departamenti për Krime të Rënda dhe pas marrjes së mendimit 

lidhur me pranimin e fajësisë nga prokurori i shtetit dhe mbrojtësi, gjykata me Aktvendim pranoi 

pranimin e fajësisë nga i akuzuari pasi që është bindur plotësisht se ishte i vetëdijshëm për pasojat 

e pranimit të fajësisë.  
 

Nisur nga fakti se i akuzuari e ka pranuar fajësinë për veprat  penale për të cilat akuzohej, Gjykata 

nuk administroj prova por vetëm vlerësoj se në veprimet e të akuzuarit F.I., formësohen të gjitha 

elementet qenësore objektive dhe subjektive të veprave penale, Lëndim i rëndë trupor nga neni 189 

par.5 lidhur me par 1 të KPRK-së dhe Mbajtja në pronësi,kontroll ose posedim të pa autorizuar të 

armëve nga neni 374 par.1 të KPRK-së. 
 

Me rastin e matjes dhe shqiptimit të dënimit, gjykata i vlerësoi të gjitha rrethanat lehtësuese dhe 

rënduese, të cilat konform nenit 73 të KPRK-së, ndikojnë në llojin dhe lartësinë e dënimit e të cilat 

janë me ndikim me rastin e dënimit, ashtu që si rrethana posaçërisht lehtësuese gjeti se: i akuzuari 

e pranoj fajësinë për veprat penale, se ishte korrekt dhe me sjellje korrekte në gjykatë, gjendjen e 

dobët ekonomke, sjellja e tij para kryerjës së veprës penale, se për herë të parë ka rënë në 

kundërshtim me ligjin, sjellja e tij pas kryerjes së veprës penale,  pendimin dhe premtimin e tij se 

në të ardhmen nuk do të kryej veprime të kundërligjshme, tentaimi i tij dhe familjes për tu pajtuar 

me palën e dëmtuar, ndërsa rrethanë rënduese gjykata mori peshën e veprës penale, andaj nisur nga 

të gjitha këto rrethana, rrethanat lehtësuese, gjykata duke aplikuar edhe dispozitat e nenit 74,75 dhe 

76 të KPRK-së, për zbutjen e dënimit të akuzuarit i shqiptoj dënimin si në dispozitivet e këtij 

aktgjykimi, dhe atë nën kufirin e paraparë ligjor për veprën penale si në dispozitivin e parë të këtij 

aktgjykimi, me bindje se ky dënim është adekuat me shkallën e rrezikshmërisë shoqërore dhe 

shkallën e përgjegjësisë penale të të akuzuarit dhe se me këtë do të arrihet qëllimi i dënimit, i 

paraparë me nenin 41 të KPRK-së. 

Në rastin konkret gjykata vlerësoi se dënimi i shqiptuar si në dispozitivin e këtij aktgjykimi është 

në proporcion me peshën e veprës penale, me sjelljen dhe rrethanat e kryesit sipas nenit 73 par.2 të 

KPRK-së, me shkallën e rrezikshmërisë shoqërore dhe përgjegjësinë e kryesit, me bindje se dënimi 

i tillë do të ndikoj në risocializimin dhe riedukimin e kryesve si dhe do të ndikoj te të tjerët të mos 

kryejnë vepra penale, ngritjen e moralit dhe forcimin e detyrimit për respektimin e ligjit, çka është 

edhe qëllimi i dënimit sipas nenit 41 të KPRK-së. 

 

Vendimi për konfiskimin është marrë në bazë të nenit 62 par.1 dhe 2 nën par 2.6,nenit 69 dhe 374 

par.3 të KPRK-së. 

 

Gjykata nuk ka vendosur për kërkesën pasurore juridike, por pala e dëmtuar H.M., komfor nenit 

463par.2 të KPPRK-së,  për realizimin e kërkesës pasurore juridike është udhëzuar në kontestin 

juridiko civil. 
 

Vendimi për kompensimin e shpenzimeve të procedurës penale dhe paushallit gjyqësor është 

marrë në bazë të nenit 450 par.2 pika 2.1 dhe 2.6 të KPPK-së, ndërsa lartësia e paushallit gjyqësor 

u përcaktua duke pasur parasysh gjendjen financiare të të akuzuarit. 
 

Vendimi mbi llogaritjen e kohës së kaluar në masën e paraburgimit është marrë në bazë të nenit 83 

par.1 të KPRK-së. 

 

Vendimi mbi ndërprerjen e masës, paraqitje në stacion policor, është marrë në bazë të nenit 367 

par.1 pika 1.2 të KPPRK-së. 

 

Mbi bazën e të dhënave si më lart, në bazë të neneve 248 dhe 365 të KPPRK-së, u vendos si në 

diapozitivin e këtij aktgjykimi. 

 

 

 

GJYKATA THEMELORE NË PRISHTINË 

DEPARTAMENTI PËR KRIME TË RËNDA 

PKR.nr.170/18, datë 12.07.2018 

 

 

 

Sekretarja juridike                         Kryetarja e trupit gjykues - Gjyqtarja  

 Lindita Sylejmani                        Valbona Musliu-Selimaj  

 

 _______________                                                                    _____________________ 

 

 

KËSHILLA JURIDIKE: 

Kundër këtij aktgjykimi ankesë mund të paraqesin personat e autorizuar brenda pesëmbëdhjetë 

(15) ditësh, nga dita e dorëzimit të kopjes së aktgjykimit. Ankesa bëhet përmes kësaj Gjykate, për 

Gjykatën e Apelit në Prishtinë. 


